КОМИ РЕСПУБЛИКАСА ЮРАЛЫСЬЛÖН ИНДÖД

Коми Республикаса Юралысьлöн решениеяс вылö прокурорöн видзöдан актъяс видлаланног йылысь положениеяс вынсьöдöм йылысь

Прокурорöн видзöдан актъяс ас кадö видлалöм могысь шуа:

1. Вынсьöдны Коми Республикаса Юралысьлöн решениеяс вылö прокурорöн видзöдан актъяс видлаланног йылысь положение содтöд серти.

2. Коми Республикаса министерствоясöн да мукöд олöмö пöртысь власьт органöн веськöдлысьяс, Коми Республикаса олöмö пöртысь власьт системаын Коми Республикалöн государственнöй органъясса веськöдлысьяс, найöс вежысьяс дисциплинарнöя кывкутöны тайö Индöдсö олöмö пöрттöмысь "Коми Республикаса государственнöй служба йылысь" Коми Республикаса Оланпас серти да административнöя кывкутöны "Коми Республикаын административнöй кывкутöм йылысь" Коми Республикаса Оланпас серти.

3. Тайö Индöдсö олöмö пöртöм бöрся видзöдны Коми Республикаса Юралысьöс вежысь – Коми Республикаса Юралысьлöн да Коми Республикаса Правительстволöн Администрацияса веськöдлысь В.М.Осиповлы.

Коми Республикаса Юралысь                                                     В.Торлопов

Коми Республикаса Юралысьлöн решениеяс вылö 

прокурорöн видзöдан актъяс видлаланног йылысь 

положение

1. Тайö Положениеыс лöсьöдö прокурорöн видзöдан актъяс (Коми Республикаса Прокурорлöн протестъяс либö Коми Республикаса Прокурорлöн представлениеяс) видлаланног, кутшöмъяс воöны Коми Республикаса Юралысь ним вылö "Россия Федерацияса прокуратура йылысь" Федеральнöй оланпас серти.

2. "Россия Федерацияса прокуратура йылысь" Федеральнöй оланпаслöн 23 да 24 статья серти:

протест быть видлавсьö сылöн воöмсянь дас лунысь оз сёрджык;

представление видлавсьö сiйöс пыртан лунсянь тöлысьöн, кор колö примитны оланпас торкалöмъяс, найöс артмöдысь помкаяс да подувъяс бырöдöм кузя торъя мераяс. 

3. Коми Республикаса Юралысьлöн решениеяс вылö прокурорöн видзöдан актъяс Коми Республикаса Юралысьлöн да Коми Республикаса Правительстволöн Администрацияса öтувъя отделын пасйöм бöрын мöдöдсьöны Коми Республикаса Юралысьлöн да Коми Республикаса Правительстволöн государственно-правовöй веськöдланiнö (водзö – Государственно-правовöй веськöдланiн) сiйöс видлалöм кузя удж котыртöм вылö.

4. Эм кö водзвывса правовöй экспертизалöн кывкöртöдъяс кузя Коми Республикаса Прокурорлысь корöмъяс могмöдöм вылö подув, Государственно-правовöй веськöдланiн  кык уджалан лунöн лöсьöдö Коми Республикаса Юралысьлöн решениелысь бала (водзö – бала), кодöс мöдöдöны видлалöм да сöгласуйтöм вылö Коми Республикаса Юралысьöс вежысьлы, тайö туйвизьсö курируйтысьлы, Коми Республикаса лöсялана министерствоясса да мукöд олöмö пöртысь власьт органса веськöдлысьяслы. 

Тайö пунктын индöмаяс видлалöны да сöгласуйтöны баласö татшöм кадколастын:

лунпасса куим лунöн – Коми Республикаса Прокурорлысь протест видлалöм кузя лöсьöдöм бала; 

лунпасса дас лунöн – Коми Республикаса Прокурорлысь представление видлалöм кузя лöсьöдöм бала.

5. Индöм пöрадок серти сöгласуйтöм бала мöдöдсьö Государственно-правовöй веськöдланiнö экспертиза нуöдöм вылö татшöм кадколастын:

öти уджалан лунöн – Коми Республикаса Прокурорлысь протест видлалöм кузя лöсьöдöм бала; 

куим уджалан лунöн – Коми Республикаса Прокурорлысь представление видлалöм кузя лöсьöдöм бала.

6. Сэки, кор Коми Республикалöн министерствоясса да мукöд олöмö пöртысь власьт органса веськöдлысьяссянь воасны бала кузя вöзйöмъяс да пасйöдъяс либö бала кузя сöгласлун оз ло, Государственно-правовöй веськöдланiн воöм вöзйöмъяс видлалöм бöрын лöсьöдö бала кузя лöсявтöмторъяслысь протокол.

7. Государственно-правовöй веськöдланiнöн лöсявтöмторъяслысь протокол оформитöмкöд да содтöмкöд (кор эм бала кузя лöсявтöмторъясыс) бала сетсьö Коми Республикаса Юралысьöс вежысьлы – Коми Республикаса Юралысьлöн да Коми Республикаса Правительстволöн Администрацияса веськöдлысьлы öти уджалан лунысь оз этшаджык кадколастöн Коми Республикаса Юралысьлы водзö петкöдлöм вылö.

8. Прокурорöн видзöдан актъяс видлалöм кузя правовöй подув серти Государственно-правовöй веськöдланiн лöсьöдö Коми Республикаса Юралысьлысь подула вочакыв бала татшöм кадколастöн: 

Коми Республикаса Юралысьлöн да Коми Республикаса Правительстволöн Администрацияö Коми Республикаса Прокурорлöн протест воан лунсянь вит уджалан лунöн – Коми Республикаса Прокурорлысь протест видлалан кывкöртöдъяс кузя;

Администрацияö Коми Республикаса Прокурорлöн представление воан лунсянь дас вит уджалан лунöн – Коми Республикаса Прокурорлысь представление видлалан кывкöртöдъяс кузя.

Коланлуныс кö лоö, Государственно-правовöй веськöдланiн öти уджалан лунöн корö Коми Республикаса министерствояслысь да мукöд олöмö пöртысь власьт органлысь юöръяс, кутшöмъяс колöны Коми Республикаса Прокурорлы вочакыв бала лöсьöдiгöн.

Коми Республикаса министерствояс да мукöд олöмö пöртысь власьт орган сетöны вылынджык пасйöм юöръяссö Государственно-правовöй веськöдланiнö татшöм кадколастö:

лунпасса кык лунöн – Коми Республикаса Прокурорлысь протест видлалöм вылö;

лунпасса нёль лунöн – Коми Республикаса Прокурорлысь представление видлалöм вылö.

9. Коми Республикаса Юралысьлöн дасьтöм вочакыв бала мöдöдсьö Коми Республикаса Юралысьöс вежысьлы – Коми Республикаса Юралысьлöн да Коми Республикаса Правительстволöн Администрацияса веськöдлысьлы Коми Республикаса Юралысьлы водзö петкöдлöм вылö öти уджалан лунысь оз унджык кадколастöн.

